
撓杯之歌  白聆 
撓杯！撓杯！ 

飛過冰天飛過雪地 

飛過阮的曾文溪 

恁是阮歡迎的好人客 

阮想欲 

請恁食魚擱食蝦 

撓杯！撓杯！ 

飛得優雅飛得美麗 

飛佇阮的曾文溪 

恁是阮疼惜的好好寶貝 

阮想欲 

和恁鬥陣來交陪 

撓杯！撓杯！ 

飛過千秋飛過萬世 

愈飛是愈濟 

飛來阮的曾文溪 

 

飛來阮的曾文溪 

永永遠遠和阮作夥 

 


